
ada harepan aken terkaboel, kerna di X, memang soesah didapet satoe orang pantes jang maoe pangkoe itoe djabatan Luitenant Tionghoa, satoe kahormatan jang kosong dan meroegiken. Tan Tjo Lat malah soedah moelai pikirken titel jang ia aken pake kaloe soedah diangkat djadi Luitenant der Chineezen. Satoe orang jang berpengatahoean tinggi dalem hoeroef Tionghoa jang ia minta pertoeloengan soedah oendjoekin doea titel jang satimpal boeat ia pake, jaitoe Tjauw Lo dan Gè Lo, jang ia boleh pilih mana jang disoeka.

Sedeng Tan Tjo Lat lagi mengimpi aken dapet kahormatan agoeng sabagi Luitenant der Chineezen, jang nanti membikin ia lebih dihormat oleh antero pendoedoek di X. segala bangsa, dan sedeng pendoedoek Tionghoa moelai poetoes harepan aken bisa singkirken itoe tetoea kampoeng jang dibentji, mendadak ada terdjadi satoe hal jang membikin Tan Tjo Lat poenja kantjing letter W dan pet Eerste Wijkmeester terbang katioep angin. Ini kadjadian jang tida terdoega ada beratsal tjoemah dari satoe oeroesan sanget ketjil, jang tida satoe orang sangka bisa membawa kasoedahan begitoe penting, jaitoe: doea pamoeda naek fiets zonder

